
!Wd. 87. Frnm varp

til laga um heimild handa landsstjórninni til þess að gera Landsbanka íslands að 
hlutabanka.

Flutningsm.: Bjarni Jónsson frá Vogi.

1. gr.
Heimilt skal stjórn íslands að breyta skipulagi Landsbanka íslands svo, 

að menn eigi framvegis kost þess að verða hluthafar i því fyrirtæki. '

2. gr.
Ríkið skal aldrei eiga minna en 55°/o af hlutafjenu; ríkið ræður stjórn

bankans, sem verið hefir, og innlendir menn skulu hafa forgangsrjett til þess að
eignast hluti i bankafyrirtækinu.

3. gr.
Landsstjórnin kveður á um alt það, er lýtur að breyting þessari á skipu- 

lagi bankans.

G r e i n a r g e r ð .

Nú hefir komið til mála að Landsbankinn taki að sjer seðlaútgáfurjettinn, 
og mun því full þörf að efla hann sem mest. Þá er og nú vitað, að ýmsir inn- 
lendir menn vilja verja fje sínu til bankastarfsemi og beiðast sjerrjettinda til.
Ef þeir fá færi til að leggja fje sitt í Landsbankann og verða þar hluthafar, þá
fá þeir hvorttveggja, fje sínu starfssvið og sjerrjettindi meiri en ella.


